
ABSTRAK 

 

 

 

Secara amnya, kepuasan kerja adalah salah satu faktor yang memberi menyumbang 

kepada keharmonian dan kebahagian dalam pelbagai bidang kerjaya., termasuk bidang 

hospitaliti. Terdapat pelbagai faktor yang menyumbang kepada kepuasan dan 

ketekalan kerja seperti persekitaran, pendapatan, penyeliaan. Namun, hasil dapatan 

kajian setiap faktor berikut adalah berbeza dan tidak menyeluruh memandangkan 

setiap indikator ini dipengaruhi oleh banyak pembolehubah termasuk isu ketekalan 

kerja. Oleh itu, kajian ini dijalankan bertujuan untuk mengenalpasti ketidakpuasan 

kerja yang menyebabkan graduan, khusus graduan hospitaliti tidak kekal lama bekerja 

dalam industri perhotelan. Hal ini menyebabkan masalah kekurangan pekerja mahir 

Terdapat empat objektif kajian yang telah dijalankan iaitu (i) Mengenal pasti faktor- 

faktor kepuasan kerja graduan hospitaliti terhadap ketekalan kerja dalam industri 

perhotelan, (ii) Menentukan tahap kepuasan kerja graduan hospitaliti (iii) Mengukur 

faktor yang paling dominan diperlukan bagi mengekalkan graduan hospitaliti bertahan 

dalam industri perhotelan, (iv) Menentukan hubungan faktor yang paling dominan 

menyumbang tahap kepuasan dan ketekalan kerja graduan. Kajian ini adalah kajian 

deskriptif menggunakan kaedah tinjauan, dengan menggunakan soal selidik sebagai 

instrumen. Borang soal selidik ini direkabentuk dan dibangunkan berdasarkan Job 

Descriptive Indeks (JDI). Seramai 145 responden yang telah dipilih dari dua jenis 

hotel di Terengganu; hotel empat bintang (n = 4) dan hotel lima bintang (n = 5). 

Analisis deskriptif dan inferens dijalankan dalam menentukan hasil kajian. Dapatan 

kajian ini mendapati bahawa faktor persekitaran adalah paling dominan dan tinggi 

(min = 4.02, SP = 1.17), diikuti faktor rakan sekerja (min= 3.99, 0.74), pengiktirafan 

(min = 3.49, SP = 1.03) dan gaji (min = 3.39, SP= 1.59) yang mempengaruhi tahap 

kepuasan kerja dan ketekalan kerja graduan hospitaliti. Selain itu, analisis inferensi 

dijalankan bagi menentukan perbezaan antara faktor persekitaran dengan demografi 

responden. Kajian mendapati tidak terdapat perbezaan yang signifikan dalam 

pengaruh faktor persekitaran berdasarkan berlainan jantina. Walau bagaimanapun 

terdapat perbezaan yang signifikan dalam pengaruh faktor paling dominan terhadap 

umur dan tempoh perkhidmatan. Dalam konteks kajian ini, menunjukkan bahawa 

tahap kepuasan kerja yang tinggi boleh menyumbang kepada ketekalan kerja yang 

tinggi. 

 

 
Kata kunci : Graduan hospitaliti, kepuasan kerja, ketekalan kerja 

ABSTRACT 

 

 

 

In general, job satisfaction is one of the contributing factors to harmony and happiness 

in various career fields, including the field of hospitality. There are various factors that 

contribute to job satisfaction and consistency such as environment, income, 

supervision. However, the results of the study of each of the following factors are 

different and not comprehensive as each of these indicators is influenced by many 

variables including the issue of consistency of work. Therefore, this study was 

conducted to identify the job dissatisfaction that causes graduates, specifically 

hospitality graduates do not stay long working in the hospitality industry. This causes 

a shortage of skilled workers. There are four objectives of the study that has been 

conducted, namely (i) Identify the factors of job satisfaction of hospitality graduates 

on job consistency in the hospitality industry, (ii) Determine the level of job 

satisfaction of hospitality graduates (iii) Measure the most dominant is required to keep 

hospitality graduates afloat in the hospitality industry, (iv) Determine the relationship 

of the most dominant factors contributing to the level of job satisfaction and 

consistency of graduates. This study is a descriptive study using survey method, using 

a questionnaire as an instrument. This questionnaire was designed and developed 

based on the Job Descriptive Index (JDI). A total of 145 respondents were selected 

from two types of hotels in Terengganu; four -star hotels (n = 4) and five -star hotels 

(n = 5). Descriptive and inferential analysis was conducted in determining the results 

of the study. The findings of this study found the most dominant is enviroment factor 

(mean = 4.02, SD = 1.17), followed by peer factors (mean = 3.99, 0.74), recognition 

(mean = 3.49, SD = 1.03) and salary (mean = 3.39 , SD = 1.59) which influenced the 

level of job satisfaction and job consistency of hospitality graduates. In addition, 

inferential analysis was conducted to determine the differences between 

environmental factors and demographics of respondents. The study found there is no 

significant differences between environmental factors and job satisfaction with 

consistency based on gender. However there were significant differences in the 

environmental factors and job satisfaction with consistency in term of service duration 

and age. In the conclusion, this is conclude that the high levels of job satisfaction may 

contribute to high job consistency level. 

Keyword: Hospitality graduate, job satisfaction , job consistency 

BAB 1 

 

 

 
PENDAHULUAN 

 

 

 

 

1.1 Pengenalan 

 

 
Dewasa ini, kepuasan kerja memberi impak kepada  keperluan tenaga kerja yang 

berkemahiran dan berpengetahuan dalam pertumbuhan ekonomi negara. Tenaga kerja 

yang terlibat dalam industri perkhidmatan terutamanya berkeinginan untuk mencapai 

matlamat kepuasan kerja yang sempurna dalam sesuatu pekerjaan. Lantaran itu, 

kepuasan kerja merupakan tindak balas pekerja terhadap tugasan dan kerja yang 

dilakukan (Bruck, Allen & Spector, 2002). Menurut Oshagbemi (2000) kepuasan 

ditakrifkan tindak balas emosi yang berlaku daripada interaksi antara nilai pekerja 

mengenai kerja dan keuntungan yang diperoleh daripada pekerjaan serta prestasi kerja 

di abad-21 di anggap penting bagi menunjukkan kepuasan kerja dicapai 

(Agnihotri,2013). Ini kerana, pekerja yang telah mendominasi kepuasan kerja 

menunjukkan semangat dan keseronokan melaksanakan tugas dengan komited 

(Badlishah, 2016). Organisasi perhotelan perlu sedar bahawa kepuasan kerja adalah 

penting untuk mengekalkan pekerja kerana pekerja adalah aset penting bagi organisasi 

untuk meningkatkan prestasi perniagaan organisasi. Manakala, pekerja yang berpuas 

hati tidak akan mengelakkan dan mengingkarkan diri (Heller, Judge & Watson, 2002). 

Kepuasan kerja perlu dikaji oleh pengkaji terdahulu dengan menunjukkan 

kepuasan kerja melibatkan faktor ekstrinsik (keadaan) dan intrinsik (peribadi) (Heller 

et al., 2002; Atmojo, 2012). Beberapa teori telah muncul hasil kajian penyelidik 

terdahulu yang berkembang mengikut isu berkaitan kepuasan kerja (Badlishah, 2016). 

Antara teori yang ditemui oleh pengkaji terdahulu seperti Teori Maslow (1954), Teori 

Herzberg (1959) dan Teori Smith (1969) yang membincang tahap kepuasan kerja yang 

ingin diperlukan oleh individu secara intrinsik dan ekstrinsik. Tambahan pula, 

kepuasan kerja akan menurun jika berlaku suasana kerja yang tidak menarik seperti 

waktu kerja yang panjang, status pekerjaan yang rendah, pekerjaan bermusim (Alan, 

Radzi & Hemdi, 2010) gaji rendah, kerja yang perlu banyak tenaga, keselamatan 

pekerja yang rendah, beban kerja, latihan dan pembangunan kemahiran yang terhad 

menyebabkan kepuasan kerja tidak tercapai (Wann, 2011). Menurut Salehuddin, 

Hanafiah, Othman & Jamaluddin (2010), graduan mempunyai tanggapan yang negatif 

serta hilang minat untuk memilih pekerjaan di dalam bidang hospitaliti di industri 

perhotelan. 

Bagi mengekalkan graduan terus bekerja, majikan perlu menilai kembali 

pekerjaan yang dilakukan setimpal dengan kehendak graduan. Menurut Ishak, Ismail, 

& Robiah, (2008) graduan menerima bayaran yang tidak setimpal dengan sepatutnya 

kelulusan mereka. Sehubungan itu, institusi pendidikan seperti Universiti Teknologi 

Mara (UITM), politeknik, kolej komuniti, giat mara, Institusi Kemahiran Belia Negara 

(IKBN) dan institusi kemahiran yang lain menyediakan keperluan latihan melatih 

bakal graduan ini supaya berkemahiran dan mempunyai tahap pendidikan yang formal 

bagi menjamin kualiti perkhidmatan yang diberikan. Pendidikan dan latihan 

kemahiran yang mantap disediakan oleh pihak institusi pendidikan mestilah berlaku 

secara berterusan bagi memastikan tenaga kerja relevan dengan permintaan dan 

pasaran semasa serta mampu menyahut cabaran (Nurul, Kassim & Roslina, 2015). 

Industri perhotelan kini sangat kritikal ini memerlukan jumlah tenaga kerja 

yang besar bagi menyokong industri ini. Pertumbuhan industri hotel yang pesat sejajar 

dengan keperluan tenaga mahir yang saling menyokong strategi untuk memenuhi 

agenda ekonomi Malaysia (Bustamam, Teng & Abdullah, 2014). Industri perhotelan 

memerlukan pekerja mahir dan mempunyai tahap pendidikan formal dalam bidang 

perkhidmatan bagi menjamin kualiti perkhidmatan yang diberikan kepada para 

pelancong. Menurut Ngo (2014), graduan yang menamatkan pengajian dalam bidang 

ini dijangka akan menyumbangkan kepakaran mereka dalam sektor perhotelan, 

restoran, penerbangan dan juga agensi pelancongan. Justeru itu, bagi melatih tenaga 

kerja mahir dalam bidang hospitaliti ini, pelbagai institusi pengajian tinggi, politeknik 

dan kolej komuniti menawarkan program-program seperti pengurusan pelancongan 

dan hospitaliti, seni kulinari dan pengurusan acara yang mempunyai permintaan yang 

tinggi daripada masyarakat. 

Selain itu, industri perhotelan secara konsisten berkembang dalam 

pembangunan pelancongan dengan bilangan pelancong dari dalam dan luar Negara 

Malaysia yang meningkat dari sentiasa meningkat setiap tahun. Berdasarkan jumlah 

statistik kedatangan pelancong ke Malaysia pada tahun 2016 dan 2017 yang meningkat 

jelas menunjukkan keperluan hotel sebagai tempat penginapan pelancong. Industri 

hospitaliti antara penyumbang utama iaitu 80 peratus kepada pembangunan negara- 

negara membangun (Marzuki, 2012). Justeru itu, perhotelan menjadi alat perangsang 

ekonomi yang menggalakkan peningkatan pendapatan dan peluang pekerjaan (Liu, 

2006) serta memperkenalkan negara Malaysia dan meningkatkan pertumbuhan 

ekonomi negara (Othman, Ismail & Yunos, 2015). 

 

1.2 Latar Belakang Masalah 

 

 
Kepuasan kerja menjadi faktor utama individu mencapai tahap keinginan dalam 

melakukan sesuatu perkara. Menurut pengkaji Akhir (2016) seseorang akan mencapai 

kepuasan dalam bekerja, ia akan berupaya mencapai sebaik mungkin untuk 

menyelesaikan tugas pekerjaannya. Oleh itu kepuasan bekerja merupakan perkara 

penting yang ditanam dalam sikap individu terhadap kerjayanya. Kepuasan kerja 

merupakan faktor utama yang perlu menaikkan prestasi organisasi terus cemerlang 

(Ku, 2003; Riketta, 2002). Terdapat kajian penyelidik bersetuju dengan beberapa 

faktor yang boleh mempengaruhi kepuasan kerja pekerja seperti gaji, jenis kerja, 

kenaikan pangkat, kepimpinan dan penyeliaan, hubungan dengan rakan sekerja, 

keselamatan pekerjaan, struktur organisasi, faktor personaliti dan kesaksamaan 

(Hamilton et al., 2017). 

Namun begitu, graduan bagi bidang hospitaliti tidak bertahan lama dalam 

bidang pekerjaan kerana masalah dari segi kewangan, persekitaran, beban kerja dan 

masa yang terhad. Kekangan ini menyebabkan graduan akan berpindah kepada 

pekerjaan lain. Kajian ini di sokong oleh Ariza et.al (2017) bahawa jadual kerja yang 

tidak selesa (termasuk cuti, hujung minggu, dan petang petang), lebih banyak waktu 

kerja mingguan, upah yang tidak kompetitif, kurang latihan untuk staff, kerjaya yang 

profesional rendah, pengiktirafan luar yang sedikit, dan status pekerja yang rendah. 

Berdasarkan kekangan faktor-faktor ini graduan hospitaliti mengalami ketidakpuasan 

kerja yang membolehkan mereka mengekalkan kerjaya ini di dalam industri 

hospitaliti. Kajian yang di lakukan oleh Jamaludin, Sultan & Shah (2018), graduan 

hospitaliti tidak berminat untuk bekerja di industri hospitaliti kerana menganggap ia 

tidak menarik, kerja yang menggunakan fizikal, waktu kerja yang lama dan gaji yang 

rendah. Oleh itu, menurut Kusluvan & Kusluvan, (2000) persepsi yang lemah terhadap 

pekerjaan industri pelancongan dan hospitaliti menyumbang kepada kesukaran pihak 

industri ini untuk mendapatkan dan mengekalkan graduan pelancongan dan hospitaliti 

yang diperlukan. 

Justeru itu, graduan yang menganggur dalam negara melibatkan faktor-faktor 

seperti masalah ekonomi yang tidak stabil, kesesuaian jawatan dengan status 

pendidikan serta penguasaan employability graduan yang tidak mencapai kehendak 

majikan (Ismail & Sieng, 2011). Masalah ini berlaku disebabkan ketidakpuasan kerja 

berlaku di kalangan graduan yang boleh menyebabkan kesan pada industri hospitaliti 

negara. Menurut Mohd (2010), menyatakan industri hospitaliti turut mengalami 

masalah kekurangan pekerja mahir dan graduan bidang hospitaliti. Hal ini 

menyebabkan kemungkinan besar pekerja hanya mampu bertahan sementara sahaja 

antara tempoh pra matang iaitu mereka hanya berkhidmat di antara tiga ke lima tahun 

(Chuang, Goh, Stout & Dellmann 2007). 

Justeru itu, faktor kepuasan kerja iaitu persekitaran kerja, gaji, rakan sekerja 

dan pengiktirafan akan mendorong graduan akan kekal berkhidmat dalam industri 

hotel. Industri hotel perlu memastikan para pengurus bermotivasi dan berpuas hati 

supaya memperoleh keyakinan dan kesetiaan pekerja berkemahiran peringkat tinggi 

dan rendah (Mohd, Salleh & Radzi, 2014). Kepuasan kerja yang tidak dicapai boleh 

menyebabkan graduan akan memilih beralih arah kepada pekerjaan yang lain atau 

tidak bekerja. Akibatnya kadar pengangguran meningkat (Makhbul, Yussof & Awang, 

2015). Selain itu, boleh menyebabkan tekanan pada sesetengah individu dan tahap 

kepuasan yang tinggi di kalangan orang lain (Edralin, 2013). 

Berdasarkan kajian lepas, terdapat beberapa faktor yang menyumbang kepada 

kepuasan kerja iaitu faktor kewangan di mana gaji yang diterima dan ganjaran yang 

diberikan menjadi penyumbang untuk terus bekerja dengan komited (Abdul, Wahab, 

et al., 2009). Kesan yang positif dalam diri graduan untuk terus berkhidmat dalam 

organisasi. Hasil kajian oleh Hong, Tan, & Bujang, (2010), mendapati terdapat pekerja 

yang diberi gaji tinggi akan mendapat kepuasan kerja yang lebih tinggi jika 

dibandingkan dengan pekerja yang mendapat gaji rendah. Menurut Nadzri, Rosli, 

Bakar & Baharudin (2015) terdapat kes-kes berlakunya mogok di kalangan pekerja 

apabila mereka tidak berpuas hati dengan gaji yang diberikan. Gaji boleh 

mempengaruhi individu dalam membuat keputusan dalam mencorak pekerjaan. Kajian 

ini disokong lagi pengkaji tempatan Indarwati (2013), menyatakan bahawa gaji akan 

mempengaruhi secara positif terhadap kepuasan bekerja individu. Kajian ini disokong 

oleh Muhammad, Suhana, Mohd & Sapie (2014) menyatakan pekerja merasa tidak 

puas hati terhadap pekerjaan semasa mereka berpunca daripada kurangnya insentif- 

insentif yang diberikan sebagai ganjaran kepada mereka. Justeru itu, ini menyebabkan 

para graduan tidak cenderung untuk memenuhi kekosongan jawatan dalam pekerjaan 

tersebut kerana mengambil kira aspek penawaran gaji dan kepuasan bekerja (Yusof & 

Jamaluddin, 2015). Maka, gaji dan elaun menjadi keutamaan pekerja untuk terus kekal 

dalam pekerjaannya. 

Persekitaran kerja pekerja dikenal pasti sebagai penentu asas kualiti kerja 

pekerja dan tahap produktiviti. Definisi ini selaras dengan kajian Foldspang et al., 

(2014) mengenai persekitaran kerja. Dari kajiannya, ia menentukan bahawa 

persekitaran kerja fizikal mempunyai hubungan langsung dengan kepuasan pekerja. 

Kajian yang dilakukan oleh Heish (2012), menyatakan keselesaan pekerja juga 

mempengaruhi kesejahteraan subjektif individu secara personel. Hubungan rakan 

sekerja boleh mempengaruhi graduan dalam menjalankan tugas harian mereka 

antaranya perhubungan interpersonal dengan majikan dan rakan sekerja. Hubungan 

interpersonal yang tidak baik membawa maksud kepada kurangnya kepercayaan 

dalam kalangan rakan sekerja dan majikan terhadap diri individu akan menyebabkan 

hubungan tidak selesa. Interaksi seperti ini boleh mengganggu pekerjaan dan segala 

aktiviti-aktiviti yang hendak dilakukan akan tergendala (Messias, Mendes & Monteiro, 

2010). Justeru itu, interaksi pekerjaan dan hubungan dalam kehidupan merupakan 

situasi baru yang menarik minat yang berbeza (McNall et al.,2010) 

Faktor pengiktirafan antara faktor yang menyebabkan graduan bertahan dalam 

industri hotel. Keperluan memberi latihan secara percuma bagi meningkatkan 

kemahiran yang sedia ada, latihan ini penting membuat kerja secara sistematik 

(Zeithaml & Bitner, 2003). Industri perhotelan memberi perkhidmatan secara 

bersemuka, memerlukan latihan yang meluas terutama pekerja barisan hadapan 

(Donaghy, Mcmoahon & Mcdowell (1995). Menurut Berry, Parasuraman & Zeithaml 

(1991) bahawa pengiktirafan yang diberi kepada pekerja meningkatkan perkhidmatan 

yang berkualiti. Oleh itu, hanya empat faktor sahaja yang di ambil untuk menentukan 

faktor yang mempengaruhi kepuasan kerja. faktor persekitaran tempat kerja 

memberikan keselesaan terhadap pekerja dan tugasan dilakukan dengan cekap 

(Rabbanee, 2012). Menurut Herzberg (1968) terdapat hubungan yang signifikan antara 

persekitaran tempat kerja dan kepuasan kerja yang perlu dicapai. Jika persekitaran 

kerja yang selesa, pekerja akan lebih mudah melaksanakan tugas mereka (Rabbanee, 

2012). Hasil daripada kepuasan kerja yang dicapai dengan penuh komited akan 

meningkatkan komitmen pekerja untuk terus kekal dalam organisasi (Farah, 2014). 

 

1.3 Pernyataan Masalah 

 

 
Graduan hospitaliti pada masa kini perlu menghadapi pelbagai tuntutan yang berbeza 

dalam industri bagi mencapai kepuasan kerja terutama dalam bidang perhotelan yang 

memerlukan ketahanan diri untuk bertahan lama dalam industri perhotelan. Daripada 

latar belakang yang dihuraikan, isu kepuasan kerja sering dibincangkan dan menjadi 

sebuah isu yang sensitif serta menarik di kalangan pekerja yang merujuk kepada 

graduan terutama graduan hospitaliti. Kebanyakan isu ini dikaitkan dengan tahap 

tangga gaji, peluang kenaikan pangkat dan layanan majikan terhadap pekerja (Nawi, 

2015). 

Kepuasan kerja bagi graduan dipengaruhi oleh faktor-faktor persekitaran kerja, 

rakan sekerja, pengiktirafan dan gaji yang rendah. Graduan ini perlu diberi perhatian 

khusus memandangkan mereka sumber tenaga yang diperlukan dalam industri negara 

yang merupakan penyumbang kepada pertumbuhan ekonomi negara. Oleh itu, apabila 

wujudnya kepuasan kerja dalam kalangan mereka akan membawa komitmen yang 

tinggi dalam melaksanakan pekerjaan yang di beri kerana kepuasan bekerja graduan 

tidak akan tercapai apabila had keinginan dan berada dalam situasi ketidakpuasan. 

Kajian ini di sokong oleh pengkaji Ahmad (2014), pergantungan pekerja asing antara 

penyebab penambahan graduan hospitaliti menganggur yang akhirnya merugikan 

negara pada amnya dan pihak berkepentingan khususnya. Namun masih berlaku 

kekurangan tenaga buruh yang sangat ketara dalam industri ini bukan hanya di 

Malaysia, tetapi di seluruh dunia (Downe, 2012). Jika di bandingkan dengan industri 

lain, industri perhotelan merupakan organisasi tidak mempunyai cuti yang tetap, masa 

bekerja 24 jam sehari dan perlu bekerja 7 hari seminggu (Wann, 2011). 

Sejak bermulanya wabak COVID-19, industri perhotelan cenderung 

mengalami tahap merosotan yang sangat tinggi dan tidak stabil. Syarikat di industri 

hospitaliti menangani masalah ini setiap hari. Tekanan, kerja berlebihan, dan 

ketegangan interpersonal di tempat kerja semuanya berkaitan dengan kepuasan kerja 

yang rendah dan perolehan yang lebih tinggi Davidson, Timo, Wang, 2010). World 

Travel & Tourism Council baru-baru ini memberi amaran bahawa pandemik COVID- 

19 boleh menyebabkan pengurangan 50 juta pekerjaan di seluruh dunia dalam industri 

pelancongan dan pelancongan. Berdasarkan kajian ekonomi Oxford, Asia akan terjejas 

paling teruk dan data menunjukkan industri ini memerlukan beberapa bulan untuk 

pulih. Berikutan larangan perjalanan, penutupan sempadan dan pelaksaana kuarantin, 

ramai pekerja tidak dapat menjalankan pekerjaan mereka yang memberi kesan kepada 

pendapatan. Berdasarkan data, kesan terhadap industri perhotelan dapat menyebabkan 

majoriti industri hospitaliti tidak memiliki pekerjaan paling ramai. Secara 

keseluruhan, operasi hotel dan restoran akan berubah kepada lebih efisien, di mana 

keseimbangan antara pekerja berpengalaman dan mahir dicari. Peluang ini diperlukan 

oleh graduan hospitaliti untuk meningkatkan kemahiran dan lebih teliti dalam 

pemilihan kerja. 

 

1.4 Tujuan Kajian 

 

 
Tujuan kajian ini dilakukan untuk mengkaji sejauh mana kepuasan kerja graduan 

hospitaliti dalam industri perhotelan. Dalam kajian ini, pengkaji akan mengkaji tahap 

kepuasan kerja graduan hospitaliti dengan memfokuskan kepada empat faktor yang 

berkait rapat dengan pekerjaan bidang hospitaliti. Hasil daripada dapatan kajian ini 

mengetahui sejauh manakah tahap kepuasan kerja boleh mempengaruhi graduan 

hospitaliti untuk terus bertahan lama dalam industri yang diceburi. Kajian ini 

diharapkan dapat memberikan maklumat yang berharga kepada pihak-pihak 

berkepentingan dalam menjaga kebajikan graduan seperti institusi, dan juga industri 

khususnya. Selain itu, melalui hasil dapatan kajian ini juga, industri akan menambah 

baik kelemahan yang berlaku dalam industri bagi mengekalkan graduan hospitaliti ini 

terus terlibat dalam industri perhotelan berdasarkan hasil kajian kepuasan kerja bagi 

graduan hospitaliti terhadap ketekalan kerja industri perhotelan 

 

1.5 Objektif Kajian 

 

 
i. Mengenal pasti faktor-faktor kepuasan kerja graduan hospitaliti terhadap 

ketekalan kerja dalam industri perhotelan. 

 
ii. Menentukan tahap kepuasan kerja graduan hospitaliti terhadap ketekalan kerja 

dalam industri perhotelan. 

 
iii. Mengukur faktor yang paling dominan diperlukan bagi mengekalkan graduan 

hospitaliti bertahan dalam industri perhotelan. 

 
iv. Menentukan hubungan faktor-faktor yang paling dominan menyumbang tahap 

kepuasan kerja graduan hospitaliti terhadap ketekalan kerja dalam industri 

perhotelan. 

 

1.6 Persoalan Kajian 

 

 
Antara persoalan kajian adalah: 

 
 

i. Apakah faktor-faktor kepuasan graduan bidang hospitaliti terhadap ketekalan 

kerja dalam industri perhotelan. 

 
ii. Apakah tahap kepuasan kerja graduan hospitaliti terhadap ketekalan kerja 

dalam industri perhotelan. 

 
iii. Apakah faktor yang paling dominan diperlukan bagi mengekalkan graduan 

hospitaliti bertahan dalam industri perhotelan. 

